Dens1 ya Mwezi

Mfululizo wa Vitabu vya Kuunganishwa
kwa Damu Kitabu cha Kwanza




Table of Contents

Utangulizi
Suraya 1
Suraya?2
Suraya 3
Suraya 4
Suraya 5
Sura ya 6
Suraya7
Chapter 8
Suraya9
Suraya 10
Sura ya 11
Suraya 12
Suraya 13



Utangulizi

Msitu wa Kitaifa wa Angeles in nyumbani kwa puma na chui ambao
huzurura ndani yam situ huo mkubwa. Wakati mwengine, wakati wa usiku
usiokkuwa na mawingu, idadi yao huongezeka kwa muda mfupi wanyama
hao wa LA, au wabadili viungo kama wanavyojulikana kwenye hadithi
simulizi, huzurura kwenye nchi hii pamoja binamu wao wa mbali. Ni usiku
kama huo ndio wanyama halisi hujikunyata kwenye mapango yao wakati
wawindaji kutoka mjini huvamia eneo lao kwa muda wa kutosha kuwinda,
au kwa muda mfupi, suluhisha vita visivyoweza kusuluhishwa kwenye
makao ya wanadamu.

Hakuna kitu katili zaidi kuliko wakati wabadili viungo hao wanapopigana
na, ikiwa mmoja wao atajeruhiwa, huwa hatari kwa wanadamu kama vile
kwa wanyama wenzao. lli kuwalinda wanadamu wanaoishi miongoni
mwao, migogoro ya wabadili viungo, ikiwezekana, kawaida hufanywa mbali
na wanadamu hao na mahali bora zaidi ni ndani ya mahali pao asili pa
mawindo.

Usiku wa leo msitu ulikuwa na kimya cha kutisha wakati wamiliki wawili
wa kilabu kikubwa zaidi mjini walipoingia kwenye msitu, wakivua nguo
kumwacha mnyama aliye ndani yao awe huru. Usiku wa leo walikuwa
wakitafuta kaburi la mvyonza damu aliyeweza kuwaangamiza wote wawili.

Ndani ya msitu ambapo hakuna binadamu anaeweza kuwasikia, Malaki,
kiongozi wa ukoo mdogo wa chui, alikimbia gizani akimuelekea adui yake...
mtu ambaye asingemuamini zaidi ya rafiki yake wa dhati. Lengo lake
lilikuwa mbadili viungo, huyu akiwa na damu ya chui ikikimbia kwenye
mishipa yake, Nathaniel Wilder... mshirika wake wa biashara wa miaka 30
iliyopita.

Malaki alipenya mahali palipo safishwa kumpata Nathaniel amesimama
hapo akimsubiri akiwa kwenye hali ya ubinadamu. Akichukua hatua chache
mbele, ilikuwa kama kutembea kutoka kwenye umbo moja hadi umbo
lengine wakati Malaki aliporudi kwenye umbo lake la kibinadamu. Wote
wawili walikuwa hatari, haijalishi umbo walilojigeuza kuwa. Kama



wanadamu wote walikuwa wanariadha waliokuwa na misuli ya chuma
iliyokazana chini ya Ngozi iliyokuwa laini. Wabadili viungo walikuwa
hawazeeki haraka na wanaume wote wawili walikuwa wanaonekana kuwa
na umri usiozidi miaka 30, ingawa walikuwa kwenye miaka yao ya 50.

Kama hii ingekuwa sinema ya Hollywood, ingechukua dakika kadhaa
kubadilishwa kwa kiasi kikubwa, lakini huu ulikuwa uhalisi and hapakuwa
na majitu yaliyotoa nyute mahali hapa. Uchi ulikuwa sio kitu kwa mbadili
viungo na mwezi ulimulika chini kama taa kupitia upenyo kwenye mawingu
ya dhoruba yaliyokuwa juu yao.

“Haifai kufikia hapa,” Nathaniel alisema, akiw ameshikilia mahali pake
akijaribu kumsahwishi rafiki yake. “Nisikilize! llikuwa miaka thelathini
iliyopita na mambo yamebadilika... nimebadilika.”

“Miaka thelathini ya uongo! ” Malaki akanguruma, sauti yake ikisikika
mahali hapo. Macho yake yakaenda mahali alipomzika Kane na akahisi
kuchomwa na unyevu uliokuwa ukikusanyika machoni mwake. “Kwa
sababu yako, nilimfunga Kane ardhini... kwa sababu yako nilimtenga kwa
miaka thelathini!”

“Siwezi kukuruhusu umfukue, Malakil Unajua kitakachotokea ukifanya
hivyo,” Nathaniel akaangalia kwa woga wakati Malaki alipoliangalia kwa
hamu kaburi la mtu aliyekuwa rafiki yake wa dhati wakati mmoja.
Hakuelewa. Kane alikuwa mfyonza damu na hatari.

Kane pia alikuwa moja kati ya mambo mawili yaliyosimama kati ya
kuunda ushirikiano kati ya chui na puma... Kane na Carlotta, mke wa Malaki
aliyekuwa mrembo, mdanganyifu, na mzinzi. Nathaniel alimpenda kwanza.
Hakutarajia kuwa itageuka kuwa hivi. Mwishowe, Nathaniel alisuluhisha
tatizo hili kwa njia ya hasira ya wivu... kuua ndege wawili kwa pigo moja.

“Alikuwa rafiki yangu wa dhati na hakuwahi kunisaliti! Ni wewe ndiye
uliye nidunga kisu mgongoni!” Malaki alizuia machozi ya hasira alipoinua
mkono na kushika kipuli alichokua amevaa; kipuli cha Kane. Alifanya nini?
Alipompata Kane ameuinamia mwili wa mke wake, alisita kwa
kuchanganyikiwa, hadi Nathaniel alipomhakikishia kuwa Kane ndiye
aliyekuwa muuaji.



Alikufa hapa hapa kwenye uwanja huu, kwa hivyo alifikiria itakuwa
sawa akimfunga Kane kwenye ardhi hii... kwenye mchanga huu. Pia alikiiba
kitabu cha fingo cha Kane na kukitumia dhidi yake kama njia ya kulipiza
kisasi.

Ndio, Nathaniel alikuwa sawa kuhusu jambo moja. Wafyonza damu
wengi walikuwa waovu, lakini kulikuwa na wachache wazuri na Kane
alikuwa mmoja wao. Lakini hakukuwa na ovu kuliko lile alilolitenda yeye
mwenyewe. Fingo liliweza tu kugeuzwa na mwenzi wa roho wa Kane.

Malaki alifikiria kuwa inachekesha wakati ule kwa sababu Kane alikuwa
bila umri na ilhali alikuwa hajawahi kukutana na mwenzi wake war oho.
Hapo awali, yeye na Kane mara nyingi walitaniana kuwa mwanamke kama
huyo hata wahi kuzaliwa. Akili yake ilirudi kwenye tabasamu ya Kane
aliposema, ‘mungu angekuwa mcheshi wakati atakapomuumba
mwanamke atakayeweza kukabiliana na baadhi ya vituko vyake.

“Amekuwa hapo chini kwa muda mrefu sana.” Nathaniel alionya.
“Akiwa na kiu kama hicho cha damu na wazimu ukimuendesha... ukimueka
huru Kane sasa, atatuua tu.”

Kichwa cha Malaki kikageuka juu na akamkodolea Nathaniel macho.
“Itabidi aniue mimi peke yangu kwa sababu utakuwa tayari umekufa.”

Tisho hilo lilipotolewa, wanaume wote wawili wakajigeuza tena kwenye
maumbo yao ya kinyama.

Ukingoni mwa kiwanja karibu na hifadhi kubwa ya wanyama Tabatha
King, au Tabby kama kila mmoja alivyomuita, alikaa kwenye ngazi za gari
kubwa la kulala la wazazi wake akizitazama nyota zilizokuwa zikichungulia
nyumba ya mawingu ya dhoruba huko juu. Alizifuliza nywele zake kutoka
kwenye macho yake akifurahi kuwa hatimaye kuliacha kunyesha.

Hii ndio ilikuwa mara yake ya kwanza kupiga kambi na kitu ambacho
hakukitaka ilikuwa kujifungia humo ndani ya gari. Alikuwa na msisimko
sana kuhusu safari hii na alifurahi zaidi walipo kubali kumleta mbwa mdogo



wa familia Scrappy. llimchukua kubembeleza kwingi, lakini baada ya kuahidi
kumtunza rafiki yake mdogo wa dhati, mtoto wa mbwa aina ya Yorkie,
hatimaye kwa kusitasita, wazazi wake walikubali.

Scrappy kwa sasa alikuwa akibweka gizani, akijitikisa kwenye Kamba
yake, akitaka kufukuza vivuli vilivyovutia macho yake. Msichana huyo
mdogo alishtuku wakati Scrappy alipojivuta kutoka kwenye kamba na
kukimbia. Alisimama kwenye ngazi za chuma wakati mtoto wa mbwa alipita
kwenye kipenyo chini ya uzio ulio gawanya uwanja wa kambi na hifadhi ya
wanyama.

“Scrappy hapana!” Tabby alipaza sauti na akakimbia kumfuata mbwa.
Wazazi wake walimauamini kuwa hata mpoteza. Akisimama kwenye uzio,
alivuta pumzi huku akikodoa macho kwenye giza la miti. “Mimi si muoga.”
akauma mdomo wake wa chini akijipiga moyo konde kabla ya kuanguka
magotini ilikuchunguza kipenyo.

Baada ya mikwaruzo midogo michache, alijishinikiza kupitia kwenye
shimo hilo hilo kwenye uzio na kuanza kukimbia kwenye msitu aifuata sauti
ya kubweka iliyokuwa mbali. “Utaniweka matatani,” akanong’oneza kwa
ukali, kisha akaanza kupiga ulimi wake akijua kuwa mtoto wa mbwa huwa
anaifuata sauti hiyo.

“Tabby, uko wapi?”

Nyumba yake, Tabatha alimsikia mama yake akiita lakini aliuwa na
hamu zaidi kumrudisha mbwa wake kambini. Scrappy alikuwa mbwa wake
na ilikuwa lazima amtunze. Kwa hiyo, badala ya kumuitikia mama yake au
kumuita mbwa, alikaa kimya na kufuata sauti ya juu ya kubweka kwa

Scrappy.

Haikuwa muda mrefu kabla Tabatha kusimama kwa dakika moja ili
kupumzika. Aliutegemea mti na kuweka mikono yake juu ya magoti yake
machafu, akipumua na kusikiliza sauti za misitu. Siku zote alikuwa
akitamani kusimama katikati ya msitu na kusikiliza tu kama wahindi
walivyofanya kwenye sinema za runinga.

Mawingu ya mvua ambayo yalikuwa yameachana kwa muda mfupi
yalirudi na mng’aro wa mwezi ukapotea ghafla. Macho yake yalipanuka



alipotambua kuwa hawezi kuona tena taa kutoka kwenye uwanja wa
kambi.

Akichukua hatua mbele taratibu, aliangalia pande zote lakini alichoona
ni giza, mashina ya ya miti isiyoweza kutambulika, na vivuli vyeusi zaidi.
Alipiga yowe wakati kitu kiliponguruma nyuma yake. Akaamua hakupenda
sehemu hiyo, alitoka mbio bila kuangalia nyuma.

Baada ya muda ulioonekana kama milele, alimsikia Scrappy akibweka
tena na akageuka upande huo akitumaini kuwa chochote kilichokuwa
kikinguruma hakikuwa kikimfuata. Alisikia mngurumo mwengine lakini
wakati huu ulikuwa unatoka mahali mbele.

Akichimba miguu yake mchangani, alijaribu kusimama lakini mchanga
ulikuwa umefunikwa na majani ya kuteleza na matope kutoka kwenye
mvua. Badala ya kusimama, aliteleza hata zaidi upande wake kabla ya
kuanguka kwenye mteremko.

Pumzi zilimtoka wakati mwili wake ulipougonga mti ulioanguka na
kusitisha mtelezo wake. Kitu cha kwanza alichotambua ni kwamba Scrappy
alikuwa habweki tena. Alisikia mngurumo tena na akaanza kupanda juu ya
mlima tena aliposikia kuugua kwa upole. Akisukuma juu kwa magoti yake,
alichungulia kutoka kwenye shina la mti na akaona uwanja mdogo ambapo
mwezi ulikuwa ukimulika.

Hapo katikati alikuwepo Scrappy, akinungu’nika utadhani amepigwa na
mbwa anaeishi mtaani kwao. Mtoto huyo wa mbwa alikuwa amelala chini
akitambaa kinyume. Macho ya msichana huyo yalipanuka alipoona ni kwa
nini. Wanyama wawili walikuwa wakisonga pole pole wakielekeana kwenye
uwanja huo na Scrappy alikuwa katikati.

“Dummy,” Tabby alisema kwa sauti ya chini.

Aliwatambua wanyama hao kutoka kwenye picha alizoonyeshwa na
baba yake kabla ya kuenda kwenye safari hii. Mmoja alikuwa puma na huyo
mwengine alimtambua kutoka kwenye runinga... alikuwa chui. Alipenda
kutazama vipindi vya wanyama na hakuwa na uoga kama mama yake
alivyokuwa wakati wanyama kwenye runinga walipojaribu kushambuliana.
Lakini hii ilikuwa tofauti... ilikuwa halisi na yakutisha kidogo.



Walikuwa paka walioweza kumla mtu, walikuwa wakubwa pia.
Wanyama waliokuwa na madaha walizungukana wakiguna kutoka kwenye
koo zao na macho yao yakimulika medali za dhahabu. Sauti hiyo ya kutisha
ilipeperushwa na upepo, ukipepea upande wa Tabatha akiendelea
kuwaangalia kwa mshangao.

“Njoo Scrappy,” alinong’ona, akitumai kuwa wale paka wakubwa
hawakumsikia. “Njoo hapa kabla mmoja wao hajakukanyaga.” Alikuwa
akitaka kusema “hajamla’ lakini hakutaka kumshtua mtoto wa mbwa zaidi
ya vile alikuwa tayari ameshtuka.

Wale paka walipaza sauti kwa ghafla na kumfanya Tabatha kuziba
masikio yake kwa viganja vya mikono yake kwa sababu sauti ilikuwa ya juu
sana na ya kutisha. Walikimbia kwa kasi ya juu zaidi kwenye uwanja, na
kumfanya Scrappy afiche mkia wake kati ya miguu yake na kulia kwa uoga.

Alipomuona mtoto wa mbwa amefadhaika sana, Tabatha aliuparaga mti
na kukimbia kumuelekea Scrappy kwa kasi ya juu alivyo weza. Alikuwa
karibu zaidi ya Scrappy kuliko wale paka na aka zama chini, akiufunika mwili
wake mdogo na wake kwa haraka wakati wale wanyama wawili waliporuka
juu na kugongana hewani moja kwa moja juu yake.

“Tafadhali msimuumize mbwa wangu! “alipaza sauti.

Alipaza sauti tena wakati kucha kali ziliuma mkono wake na zengine zika
kwaruza mgongo wake. Wale paka waligonga chini nyuma yake na mshindo
wa kutikisa mifupa, wakinguruma na kupigiana kelele. Alibaki pale
akimfunika Scrappy, ambaye alikuwa bado anatetemeka na kulia imya
kimya, bila kuthubutu kuwaangalia wanyama waliokuwa wakipigana hatua
chache tu nyuma yake.

Tabatha aliogopa kusongea na akamshikilia mbwa kwa nguvu zake zote.
Macho yake yalikuwa yamefungwa na akaanza kumnongo’nezea Scrappy
kukimbia ili alete msaada, ikiwa mmoja wa paka wale atampata yeye pia.
Kitu kilichokuwa na unyevu na moto, kika mwagika mgongoni mwake lakini
bado hakusonga. Mwishowe, vita vilisita na akachungulia begani mwake.

Alianza kutingika na kulia wakati alipoona wanaume wawili wakilala
nyuma yake wakiwa na damu kote mwilini. Tabatha taratibu aliinuka



kwenye magoti yake Scrappy akiwa mkono ni mwake na akaanza kurudi
nyuma. Puma na chui walikua wameenda wapi? Je, waliwashambulia
wanaume hawa wawili kisha wakatoroka? Kwa nini hawa wanaume
hawakuwa na nguo zozote?

Nathaniel alifungua macho yake kisha akamtolea meno makali.

Tabatha alikunguwaa akirudi nyuma na karibu aanguke lakini
akajisimamisha wima tena. Scrappy alilia tena wakati mngurumo wa mtu
yule ulifanana na ule wa puma na akanga’ng’ana kutoka kwenye mikono ya
Tabatha. Alikimbia ndani ya msitu akibweka kwa uoga.

Malaki alitetemeka wakati damu ikimtoka kifuani. Alifunfua kinywa
chake na aka guna neno moja kumuelekea msichana mdogo.

“Kimbial ” sauti yake iliishia kwa kelele za kutoboa masikio ya Chui.

Tabatha hakusita kabla ya kutii. Aligeuka na kukimbia kutoka kwenye
uwanja huo bila kuthubutu kuangalia nyuma. Hakujali alipokua akienda;
ilimradi tu awatoroke wanaume hao wakutisha waliojaa damu.

“Asante na hizi ni habari za ndani. Usiku wa leo familia moja inasababu
ya kusherehekea. Binti yao, Tabatha, alipatikana akizurura ndani ya Msitu
wa Kitaifa wa Angeles baada ya kupotea kwa siku tatu zilizopita kutoka kwa
uwanja wa kambi karibu na Mto wa Crystal kumtafuta mbwa wa familia
yao. Ni wazi kuwa mbwa huyo alikuwa amejifungua kutoka kwenye kamba
yake na kukimbia ndani ya msitu. Mtoto huyo wa miaka saba kwa ujasiri
alimfuata mbwa huyo na hakupatikana hadi asubuhi ya leo. Kwa bahati
mbaya, mbwa huyo hakupatikana akiwa naye. Kulingana na maafisa,
msichana huyo yuko kwenye Hospitali ya Jamii kipata nafuu kutokana na
mshtuko, inaonekana kuwa aliepuka kuvamiwa na puma. Tabatha
aliendelea kuwaambia maafisa wa misitu kuhusu wanaume wawili
waliojeruhiwa ndani ya msitu lakini baada ya utafutaji wa kina wa eneo la
maili za mraba elfu tano, hakuna kilichopatikana. Tutawaeleza zaidi
baadaye ndani ya saa.”



Surayal
Miaka 10 baadaye...

Muziki wenye kelele ulipiga kwa mdundo kutoka kwenye kilabu, alama
yake kubwa ya neoni ya rangi ya zambarau ikibadilisha rangi kulingana na
mdundo. Taa hiyo ilionyesha mwangaza wa kutisha kwenye jengo lililokuwa
ng’ambo ya pili ya barabara. Juu ya paa ya jengo hilo, mtu mweney nywele
fupi, za rangi ya kahawia alisimama na mguu mmoja ukiegemea pembeni.
Aliinama mbele, kiwiko chake kikiwa kwenye goti lake lililokunjwa, wakati
akivuta sigara.

Kane Tripp aliinamisha kichwa chake na akapitisha mkono kwenye
nywele zake fupi. Alichukia kuzikata, alitamani vile zilivyokuwa ndefu. Bado
alikumbuka jinsi zilivyokuwa kama hariri zikiteremka hadi kwenye kiuno
chake. Akiinua sigara midomoni mwake, akaivuta kwa undani akijua kuwa
alikosa vitu vingi, kama vile sigara alizokuwa akivuta kabla ya kuzikwa hai
na akaachwa kufa.

Miaka arobaini iliyopita alipatikana bila kutarajia na Malaki, kiongozi wa
ukoo mdogo wa chui, na akatuhumiwa kumuua mwenzi wa mbadili viungo
huyo. Kabla ya usiku huo, Kane alikuwa na msimamo mzuri kati ya chui, na
kiongozi wao alikuwa mmoja wa rafiki zake wa karibu. Midomo ya Kane
ilikuwa miembamba kwa wazo hilo. Malaki alimshtaki na kumhukumu, kwa
hasira kali.

Akitumia fingo kutoka kwenye kitabu ambacho Kane alifikiri alikificha
vizuri, Malaki alimfunga na laana, asiweze kusongea au kuongea... asiweze
hata kujitetea. Kisha alikiondoa kipuli cha jiwe la damu cha Kane
kilichompa uhuru wa kutembea mchana. Hayo mawe ya damu yalikuwa
yakimilikiwa na mfyonza damu wa kwanza, Syn.

Kane aliuliza wakati mmoja kuwa ilikuwaje kulikuwa na wa kwanza na
jibu lilishangaza.

Syn alikuja kwenye ulimwengu huu peke yake, akiwa amejeruhiwa na
akiwa na njaa. Kijana mmoja alimpata na katika hali yake ya njaa, Syn



alichukua damu yake. Mfyonza damu alijifunza kwa haraka kuwa
wanadamu wa ulimwengu huu walikuwa viumbe hafifu, ambao nafsi zao
zingewatoka ikiwa angeshiriki damu yake, kwa matarajio ya kuunda familia
kwenye sayari hii. Lakini mara tu nafsi zao zinapoondoka, walikuwa hawafai
tena kwake na huwa karibu na majitu.

Wakati wa maisha yake yasiyo na mwisho, Syn alipata wanadamu
watatu tu aina hiyo ambao nafsi zao zilisalia... wakawa watoto wake.
Tofauti ya pekee ilikuwa ni kwamba, baada ya kugeuzwa, jua linge
wachoma... kuwaacha na ndugu za majitu kujificha kutoka kwa jua la
mchana. Hili halijakuwa tatizo kwa ulimwengu wa Syn kwa sababu ya jiwe
la damu.

Vitambaa vinene vya mkono alivyokuwa amevaa Syn vilitoka kwenye
ulimwengu wake na vilikuwa vimetengezwa na jiwe la damu. Akirarua
kipande cha moja wapo ya vitambaa vya mkono, akakiunda kuwa pete,
mkufu, na kipuli kimoja. Kane kwa mara nyengine aliinua mkono na kugusa
kipuli alichokuwa amekivaa.

Wakati jiwe la damu limempa maisha yasiyo ya kawaida... kilikuwa
kitabu cha fingo cha Syn ndicho kilichokuwa kuanguka kwake. Syn
alimwachia mchaguliwa wake akitumie kibusara wakati alipolala. Ndani
yake kulikuwa na fingo ya uharibifu, njia ya kuwaangamiza watoto wasio na
nafsi ikiwa watakuwa hatari kubwa kwa wanadamu.

Wakati fingo ya uharibifu ilipotumika kwake, Kane aliweza tu kutazama
na macho meusi, yasiyo pepesuka wakati rafiki yake wa zamani akimfunika
na mchanga mweusi. Kitu cha mwisho alicho kumbuka kukiona ni anga ilio
jaa nyota juu ya msitu wa miti.

Giza lilikuwa la kumeza na kimya mno. Fingo lilimfunga lakini aliweza
kuhisi vitu kwenye ardhi vikimtembelea. Viumbe hai, vidogo vilivyohepa
kula nyama yake isiyokufa lakini bila kujua walitafuna nafsi yake.

Muda ulipopita, alifikiri kwa hakika ameshikwa na wazimu, kisha
akaanza kusikia sauti mara kwa mara... sauti. Alizikaribisha kwenye gereza
lake na akatamani kusikia zaidi. Wakati mwengine alisikia familia nzima, na
wakati mwengine alisikia watu wazima peke yake.



Wakati mwengine alijaribu kupigana na fingo, kuitisha msaada au hata
mtu mwengine awe naye. Uchawi ulimshika kabisa, ukamfanya awe bila
nguvu zozote. Alijua fingo hii... aliitumia kwa majitu. llikuwa aina ya uchawi
tata ambao ulihitaji damu ya mpendwa kumuachilia. Fingo ya mapenzi
yenye nguvu ambayo inaweza kuvunjwa tu na mwenzi wa roho wa
muathiriwa.

Imekuwa ikifanya kazi kila wakati na wafyonza damu wasio na nafsi kwa
sababu lazima uwe na nafsi ndipo uweze kumuita mwenzi wa roho.
Alikuwa ametumia fingo hiyo zaidi ya mara moja kuwatoa duniani ndugu
zake wauaji wasiokuwa na nafsi wasiojua chochote isipokuwa tamaa ya
damu.

Kane alicheka kwa jeuri akikumbuka wazo la kutisha akijua
ameangamia... kwa sababu hakuwa na mwenzi wa roho. Angalau, hakuwa
amekutana na fumbo kama hilo. Na ikiwa alikuwa na mmoja, basi ilikuwa
haiwezekani kuwa angepita tu juu ya kaburi lake wakati alikuwa akitokwa
na damu. Malaki alivunjika moyo sana... alimpenda mke wake sana na
alimtaka Kane ajue kina cha mapenzi kama hayo na ayatamani.

Na kweli aliyatamani. Mara nyingi angetoa machozi, akimuomba
mungu yeyote ambaye angesikia, kumletea mwenzi wake wa roho ili aweze
kuwa huru. Kama angekuwa amemuua mke wa rafiki yake, basi ingekuwa
adhabu inayofaa. Lakini alikuwa hana hatia ya uhalifu kama huo.

Usiku mmoja, baada ya kupoteza matumaini yote... aliisikia. Sauti ya
kipekee ya mngurumo wa Malaki ilipenya kwenye mazungumzo yake ya
ndani kwa ndani, ikifuatiwa na kelele zengine za kinyama za hasira. Kisha
kwa mshangao wake, alisikia sauti ya msichana mdogo moja kwa moja juu
yake akipiga kelele wasimuumize mtoto wa mbwa wake.

Mlio wa sauti yake ndogo, iliyokuwa na uoga ilivunja kitu ndani yake,
ikamfanya atamani kuwa huru, ili aweze kumlinda kutokana na mnyama wa
usiku.

‘Malaki hatamuumiza mtoto wa mbwa wako,” Kane akanong’ona
kimoyomoyo.



llikuwa kweli. Malaki hangemuumiza yeyote isipokuwa walimkosea
vibaya sana kwa njia Fulani... hasa mtoto. Akimjua rafiki yake alikuwa
mahali juu yake, Kane alihisi cheche ya uhai ikimrudia. Alipatwa na hasira
wakati yule msichana alipo piga kelele tena na akasikia kitu kikianguka kwa
nguvu kwenye ardhi. Damu... aliinusa damu mbichi ikiingia kwenye
mchanga laini kumwelekea.

Kilikuwa kitu alichokitamani sana. Harufu ilivamia akili yake na ikamtia
wazimu zaidi, akijua asingeweza kuifikia. Alikuwa dhaifu sana baada ya
kukuaa muda mwingi bila kinywaji hata kimoja... akisikia kiu hadi kifo na
kisha kuto kufa. Hapo ndipo aliposikia kidole chake kimoja kikitingisika.

Kane aliweka umakini wake kwenye hili na akaweka nia yake katika
kujaribu kusongea. Alisikia siku zikipita, kulingana na jinsi alivyohisi joto juu
ya ardhi iliyomfunika. Harufu ya damu ilimzunguka sasa, ikimuendesha
mbele. Hatimaye, aliweza kuichezesha mikono yake na kwa pole pole
akauanza mchakato wa kujaribu kujifukua kutoka kwenye kaburi lake.

Siku zaidi zikapita na wakati mkono wake ulipopenya kwenye mchanga,
alilia machozi ya furaha. Akijivuta kutoka kwenye mchanga, Kane
aliyafungua macho yake na akaangalia juu, akicheka kama kichaa wakati
alipoona anga nyeusi na nyota juu yake. Akiangalia chini kwenye mchanga,
aliona kipande cha nguo kilichokua na matone ya damu yaliyokauka.
Akikiinua, nakukishika kwenye pua yake akivuta harufu ya damu iliyomueka
huru.

Akiweka ukumbusho wa mwokozi kwa nguvu mkononi mwake, aliunua
mwili wake kutoka kwenye ardhi. Malaki na mgeuza viungo ambaye
alimuua mkw wa chui walilala wafu hatua chache kutoka kwenye kaburi
lake.

Akiangalia kuwapita kuelekea msituni, alijua kuwa msichana alikuwa
tayari alikuwa ameenda kitambo lakini Kane alishawishika kuwa msichana
yule alikuwa mwenzi wake wa roho. Nani mwengine angeweza kuvunja
fingo aliyowekewa na Malaki?

Akiwamdhaifu sana kumtafuta msichana, Kane alitambaa hadi
alipokuwa Malaki, akionekana kumgusa shavuni kwa upole. Akiugeuza uso



wake kumtazama, pumzi za Kane zilimtoka kwa kuchanganyikiwa. Malaki
alikuwa amevaa kipuli cha jiwe la damu. Kipuli chake!

Papo hapo kwa hasira na mwendo wa kasi sana, Kane alisimama
nakipuli amekishikilia mkononi. Akimuangalia Nathaniel, mwanamume
aliyemwekea mtego, Kane alikusanya giza lillomzunguka kama joho na
kupotea kwenye giza.

Kane alivuta pumzi na kutazama moshi ukiolea kwenye hewa, ukijikunja
mbele yake kabla ya kupulizwa na upepo. Alikuwa amechukua miaka kumi
iliyopita akizurura kutoka nchi hadi nchi, bara hadi bara, akijifunza kila kitu
alichokikosa wakati wa miaka thelathini ya hukumu yake ya kifungo.

Alliijenga nguvu yake tena pole pole, akianza na mtoto wa mbwa
mweupe aliyempata akijikunyata ndani ya shimo la mti pale msituni.
Alikuwa kipenzi cha mtu na alihuzunika kufanya kitendo kama hicho, lakini
hitaji lake la kula lilikuwa zaidi ya hatia yake wakati ule.

Ni baada tu ya kula ndipo alitpotambua kuwa yule mtoto wa mbwa
alikuwa wa yule mtoto aliye muweka huru. Akihisi cheche kidogo ya uhai
ikiwa ingali ndani ya mnyama huyu wa manyoya, alifanya kitendo cha ajabu
sana. Alijiuma kwenye kifundo cha mkono, Kane alilazimisha matone
machache kwenye ulimi wake wa rangi ya waridi kisha akamlaza mtoto wa
mbwa hapo chini akishangazwa na aliyokuwa akiyafanya. Hii haitafanya
kazi... ama itafanya?

Msichana huyo alimuokoa mara mbili na hata hakujua. Kumbukumbu
ya sauti yake ya uoga bado ilikuwa na nguvu ya kumshtua kutoka kwenye
usingizi mzito. Alitamani angemuona... hata kidogo tu kuwe na sura
inayoenda na sauti inayomsumbua.

Akiufikia mfuko wake, aliuchukua mshipi mdogo na akaiangalia alama
iliyoumbwa kama mfupa iliyokuwa juu yake. Alilijua jina la familia lakini
anwani iliyokuwa nayo haikuwapo tena... imekuwa haipo kwa miaka.
Wakati alipojifunza kutumia tarakalishi, alifanya utafutaji lakini wazazi wa
msichana huyo walikuwa wamefariki na nyumba ikauzwa. Binti yao,
ambaye alikuwa na hakika ndiye aliye muweka huru, alipotea bila
kujulikana alipo.



Kane alliitupa sigara yake kando ya mguu wake wa kushoto na
kuikanyaga hadi kuzima. Aliprudi Los Angeles, alirudi mara moja kwenye
kilabu ambacho Malaki alikiendesha na kuishi humo, na kuipata imeuzwa
na watoto wake kuhamia kwenye anwani nyengine. Pahali papya hapakuwa
chochote ila ghala lililotengwa, lakini chui walilikarabati hivi karibuni na
kuligeuza kuwa kilabu cha usiku kulingana na nyakati. Watoto wa Malaki
sasa walikiendesha kilabu hicho.

Alitikisa kichwa chake akishangaa jinsi Malaki angeweza kumuoa mke
mwengine wakati akijua jinsi alivyompenda mke wake wa kwanza. Alikuwa
mwenzi wake wa roho na hata kama wabadilisha viungo walijulikana kwa
kupenda ngono, mara tu walipokutana na wenzi wao wa roho ilikuwa
haiwezekani kumpenda mwengine.

Wakati Kane alipoichunguza, alitambua kuwa mke mpya wa Malaki
alimzalia watoto wanne kisha akafariki wakati alikuwa akijifungua mtoto
wao wa mwisho Nick.

Malaki alifariki usiku aliosikia mlio mkuu kutoka ardhini, lakin Kane
bado alishisi hamu ya kisasi ikimla kwa ndani. Karibu wafyonza damu wote
huzaliwa kutoka kwenye giza nap engine Syn alikuwa amekosea kumhusu
yeye kuwa tofauti na ndugu zake waovu. Pengine kupoteza akili yake kwa
miaka thelathini ya mateso yalikuwa yamemharibu kiasi ya kuwa sasa
hakuwa tofauti. Akili yake ilikuwa bado iko mahali pa giza ambapo Malaki
alimweka.

Kadri ya Kane alivyo jua, ilikuwa chui ndio waliotoa damu ya kwanza.
Sasa alikuwa amerudi kutoa heshima zake vile vile... dhidi ya kabila lote la
wabadilisha viungo, kuanzia na watoto wa Malaki. Lakini hatawachia hapo.
Baada ya hapo, itakuwa watoto wa mbadilisha viungo aliyemtega...
Nathaniel Wilder.

Kuunda wafuasi wakumpatia damu haikuwa ngumu. Kane bado
alishangazwa na harakati za kichinichini za Wagothi kwenye mtaa wa
mabanda. Wengi wao walikuwa wanatamani kuwa alicho kuwa yeye...
mfyonza damu halisi badala ya Mgothi aliyetamani kuwa mfyonza damu.

Kile alichohitaji tu kufanya ni kumgeuza mmoja wao, kisha kumuacha
mjakazi wake asiekuwa na nafsi kufanya atakavyo. Alimchagua aliyekuwa



hatari sana kwenye kikundi... yule ambaye alionekana tayari
ameishaipoteza nafsi yake kwa giza. Raven, mhalifu, mwanadamu
aliyekuwa karibu kuwa kichaa... Mgothi aliyetengwa, ambaye alikuwa na
njaa ya damu kabla ya hata kuwa na haja nayo kiukweli.

Raven ndiye alikuwa mtu wa pekee aliyemwambia kuhusu wageuza
viungo walio wasaliti walivyomsingizia kisha kumzika angali hai.

Kane alimueka huru jambazi huyu mjini. Raven alikuwa amekasirikia
ulemwengu kabla ya kuzaliwa tena kama mtoto wa usiku na sasa Kane
alimpatia njia ya kutoa hasira hiyo. Raven alijichukulia mwenyewe kulipiza
kisasi kwa jina la Kane na mfyonza damu asiyekuwa na safsi alitumia uwezo
wake mpya kwa kadiri iwezakanavyo.

Hakujaribu kumzuia Raven kwa sababu iliingiana kamili na mipango
yake ya kuitega familia ya Malaki kwa muanguko. Kwa nini awalinde
wageuza viungo kutokana na Raven? Zaidi alichotoa ni kumwambia ijana
kuwa hakuhitaji kuwaua wanadamu ili aweze kula, kuwa haikuwa lazima
afanye uharibifu wowote, ikiwa hakutaka. Halikuwa kosa lake kuwa Raven
alichagua kuua.

Mara ya kwanza Raven alipoua ndio ilikuwa mara ya pekee ambayo
Kane aliingilia kati, akimshika Kijana huyo kabla ya kumwacha maiti akiwa
amelala na alama ya mfyonza damu ikiwa inaweza kuonekana kwa urahisi
na wanadamu. Kuwaweka aina yake siri ilikuwa hali ya kujihifadhi iliyokita
mizizi ndani yake na alisahau kushiriki siri hiyo na Raven. Kisha Kane
akamuonyesha jinsi ya kupasua kwenye alama ya meno ya nyoka na
kuifanya kuonekana kama mauaiji ya kikatili.

Raven alikuwa akiwaweka waathiriwa wake karibu na Densi ya Mwezi ili
wapatikane na maafisa wa mamlaka. Ulikuwa mpango mzuri sana.
Wafyonza damu wengu walikuwa na asili ya uovu kwa hiyo Kane alitumia
muda wake mwingi akiwa hai kati ya wauaji. Kumuona mvulana huyu akiua
ilionekana kama kawaida.

Kama Syn angeamka kushuhudia mauaji haya, akiuweka ulimwengu
huru kwa kumuua Raven au kumfunga kaburini. Baada ya kupitia adhabu
hii mwenyewe, Kane aliona kuwa ni afadhali kifo cha haraka ndilo chaguo
bora.



Kabla ya kutengwa, alikuwa rafiki na mfyonza damu mwengine...
Michael. Walikuwa pamoja kwa muda mrefu wasioweza kukumbuka au
hata kutaka kukumbuka. Wote wawili walipewa zawadi ya jiwe la damu
kwa sababu walihifadhi nafsi zao... wao na ndugu yake Michael, Damon.

Michael alikuwa mtu mzuri... angali akiwa upande wa malaika kama
wasemavyo, ingawa alisikia kuwa Damon alipata sehemu ya giza na alikuwa
akimtesa ndugu yake. Pengine angemtembelea Damon baada ya kumaliza
hapa na kumfunza Adamu. Kane alishangazwa na uadui wa kindugu wa
ghafla kwa sababu Michael alimpenda ndugu yake... lakini mambo kila
wakati huwa na njia ya kubadilika.

Kane hakutaka Michael ajue uovu ambao kaburi liliacha ukitambaa
ndani yake. Alichukua muda wake mwengine katika majuma machache
yaliyopita akimtazama Michael kwa mbali. Alijua kuwa Michael na mtoto
wa chui wa kwanza, Warren, walikuwa rafiki sasa... kama vile yeye na
Malachi walikuwa wakati mmoja.

Wageuza viungo walikuwa wasaliti na Michael alikuwa hajatambua hilo
bado. Kwa kuwatoa wageuza viungo, angemfanyia Michael hisani moja ya
mwisho... kwaajili ya siku zilizopita.

Kane akauinua mkono, akikigusa kipuli kilichokuwa na lile jiwe la damu
akijua kuwa kila wakati limemzuia kuwaua wanadamu. lkiwa nafsi yake
kweli ilikuwa na uovu, basi uchawi ndani ya jiwe la damu haungemfanyia
kazi. Mara nyingi alikuwa akishangaa jinsi Malaki ange puuza ukweli rahisi...
ushahidi kuwa hakuwa na hatia ulikuwa mbele yake.

Hakuna shida... alikaa miaka thelathini kwenye gereza kwa jambo
ambalo hakufanya. “Kulipiza kisasi kutakuwa jehanamu kwa rafiki zangu.”

%k %k %k ok k

“Muuzaji wa kupitia simu?” Chad alusliza, akijaribu kuficha tabasamu
lake, wakati mdogo wake wa kike alipoigonga simu chini kwa nguvu sana
hadi ikaanguka kutoka ukutani. llianguka kwa mshindo sakafuni.



Envy aliipiga simu teke ukumbini akijifanya kuwa ni kichwa cha mpenzi
wake kabla ya kumgeukia kaka yake. “Kwani nyote ni mbwa, au ni wale tu
ninaotoka nje nao?”

Chad aliinua mikono yake juu kimzaha kama kujiuzulu, “Kwa maoni
yangu, wasichana pia ni wabaya. Sasa tulia na umwambie kaka yako
kilichofanyika.”

Envy aliweka wipaji cha kichwa chake kwenye ukuta baridi. Hakuruhusa
hata chozi moja kumtoka. Hakumpenda Trevor kiasi cha kumlilia na alikuwa
anachoshwa na upungufu wa wanaume wote kwa njia moja au nyengine.
“Jason alinipigia simu kunitaka nitoke nje na yeye. Alifikiria kuwa niko peke
yangu tena kwa sababu alikutana na Trevor kwenye kilabu kipya cha densi.
Alikuwa ni kama anafanya ngono msichana mwengine papo hapo kwenye
ukumbi wa densi.”

Chad alitingisa kichwa chake. Hatamuonea Trevor huruma wakati
mdogo wake wa kike atakapomuekelea mikono. “Unaonaje twende kilabu
basi?” akanyanyua nyusi, asitake kuikosa hii.

Envy alitabasamu, akilipenda wazo hili, “Nipe dakika kumi nijitayarishe.”

Chad alitikisa kichwa na kukaa ukingoni mwa kochi na akabonyeza
rimoti kusikiliza habari, ingawa hakuiwekea maanani. Hata hivyo
hakumtaka aende nje na Trevor. Alijua mtu huyo alijifanya kama
Wamarekani wote, tajiri, kuenda chou kikuu ili kumhadaa kila mmoja, lakini
hiyo haiku maanisha kuwa alipendezwa na alivyo mdanganya Envy kuhusu
asilia yake. Ikiwa Trevor angelala nay eye, basi ilikuwa muhimu ajue ukweli
kuhusu mtu aliyekuwa akilala na yeye.

Kuanza uhusiano kwa misingi ya uongo haikufaa. lkiwa utaanza
kudangany, basi usijihusishe kabisa. Alikabiliana na Trevor mara ya mwisho
alipomuona kwenye kituo na akamwambia mpelelezi wa kisiri kuwa
amwambie Envy ukweli kuhusu alichokuwa akikifanya au akae mbali nay
eye. Haikuwa makosa yake kuwa Trevor hakumsikia yeyote isipokuwa
mwenyewe.

llimkasirisha kufikiria kuwa Trevor huenda anamtumia Envy wakati
akifanya kazi ya upelelezi wa kisiri ndani ya baa. Akiwa mhudumu wa baa



kwenye vilabu vingi, ilimpa Trevor sababu ya kumfuata kwenye majengo
kabla ya kufunguliwa na kukaa hadi baada ya kufunga. Kuwa hapo bila
umati kulimpa Trevor nafasi ya kufanya uchunguzi mwingi bila ya Envy
kujua.

Chad alikata kufanya upelelezi wa kisiri, ingawa kundi ya Vikosi Maalum
walikuwa wakijaribu kumvuta humo kwa muda sasa. Kwa sasa, amekuwa
mtu wao wa karibu anayeitwa kupiga teke milango na kukamata watu. Na
hilo lilikuwa sawa kwake. Ni afadhali ampige teke mtu mbaya, kuliko
kunyemeleanyemelea akiongea na kupekua makaratasi, akijaribu kupata
uchafu wa mtu.

Rafiki yao Jason, kwa upande mwengine, angekuwa mpenzi mzuri sana
kwa Envy. Alienda shule na yeye, lakini hapo ndipo pana tatizo. Jason
alimpenda muda wote wakiwa shule ya upili na likuwa nyumbani kwao kwa
muda mwingi mpaka Envy alimuona kama kaka yake... na wala sio
mwanamume.

Jason alijiunga na kikosi cha Walinda Misitu wa Kitaifa wa Angeles moja
kwa moja baada ya kutoka shule na amekuwa na kazi hiyo hiyo tangu
wakati huo. Envy bado alipenda kukaa na Jason. Pia alipata kumuona rafiki
yake Tabatha wakati mwingi, kwa sababu Tabatha alikuwa sehemu ya
kitengo cha Jason kwenye kikosi.

Chad aliinuka kutoka kwenye kiti na akasimama nje ya mlango wa
chumba cha Envy cha kulala. Wamekuwa wakiishi kwenye nyumba moja
kwa miaka minne iliyopita, tangu wazazi wao walipofariki kwenye ajali ya
barabarani, na wamekuwa wakiishi vizuri. Alikuwa afisa wa polisi na Envy
alikuwa mhudumu wa baa kwenye vilabu kadha mjini mwao.

Sababu tu iliyomfanya asiseme chochote kuhusu Envy kupata kazi
“halisi” ni kwa sababu mara nyingi Envy hurudi nyumbani na pesa nyingi
kumliko. Hiyo ilifanya mambo yawe mazuri zaidi kwa sababu wakati wa
kulipa kodi ya nyumba, Envy ndiye alikuwa akiilipa, wakati yeye
akishughulikia kila kitu chengine.

“Kilabu kipi?” aliuliza kupitia mlangoni.



“Kile kipya kinachoitwa Densi ya Mwezi,” Envy alivuta nywele zake
ndefu juu kwenye kishungi, akiachilia zengine kuanguka mgongoni.
“Huenda nikaomba kazi ya mhudumu wakati tukiwa hapo.”

Chad alikunja uso. “Hicho ni kile kiko karibu na nje ya miji, sio?” alirudi
chumbani mwake bila kungoja jibu lake. Hivi karibuni, mambo upande huo
yamekuwa hatari kidogo. Kupotea ndio imekuwa hatari iliyokuwa Dhahiri
na miili kadha imepatikana karibu na kilabu hicho.

Hadi sasa hakukuwa na chochote ambacho wangekiunganisha moja
kwa moja na kilabu cha Densi ya Mwezi, isipokuwa waathiriwa wote
walikuwa waenda kilabu. llikuwa tu kipindi hicho ndio Chad na watu wengi
wengine walikuwa na tashwishi nayo. Kumekuwa na maswali kadha kuhusu
kama kumekuwa na muuaji aliyekuwa akikaa kwenye baa. Waathiriwa
kadha walikuwa wameonekana mara ya mwisho ndani ya kilabu. Kama
afisa wa polisi, hangekosa kuona uwezekano kuwa kulikuwa na uhusiano.

Kwakuwa bunduki na beji yake vilikuwa tayari ndani ya gari, Chad
alichukua silaha ndogo yenye shoti ya umeme na kukiweka nyuma ya
mshipi wa suruali yake. Kukiwa na mambo yote mabaya yanayoendelea
huko chini, alimtaka Envy awe nayo iwapo chochote kitaenda makosa
wakiwa ndani ya kilabu hicho.

Akitoka chumbani mwake, aliangalia ukumbini na akasimama ghafla
alipomuona mdogo wake wa kike. Sketi nyeusi ikiwa na lesi iliochungulia
kwenye upinde kutoka katikati ya mapaja yake ilifunika miguu yake
ikifuatiwa na shati nyeusi ya lesi lililofika tumboni. Kulikuwa na viraka vya
ngozi mahali tu palipofaa... kiasi cha kutosha kuficha matiti yake na
kuonyesha kiuno chake chembamba na kitovu.

Alikuwa pia amevaa buti za ngozi nyeusi ambazo zilifika hadi juu ya
magoti na nyororo maridadi kwenye vifundo vya miguu. Mkufu aliopewa
na mama yake miaka iliyopita ulikuwa shingoni mwake na Johari ya
kupendeza ya amethisti na kwartzi ikining’inia humo. Wingi wa nywele
zake nyekundu zilifungwa juu kwa kishungi na nywele zengine zikianguka
kwenye bega lake.

Vipodozi vyake vilikuwa vya kupendeza na wanja mweusi na rangi ya
mdomo iliyokuwa nyeusi. Alionekana kam msichana aliye na mamlaka.



“Tuko tayari kumwaga damu, sio?” Chad aliinuwa nyusi zake,
akimuangalia kutoka juu hadi chini mara mbili. Alifikiria kubadilisha nia
kuhusu kutoka nje usiku wa leo na kumrudisha chumbani kwake kwa
sababu za kiusalama.

“Nimeisha amua,” Envy aliinua nyusi, “Baada ya kumshughulikia Trevor,
nitaenda kujiburudisha! Kuanzia sasa, nina kataa kutoka nje tu na mtu
mmoja. Sitaki mpenzi... ninawataka wengil Hivyo, mmoja akijifanya fedhuli,
haitanijalisha kwa sababu nitakuwa na wengine ambao watakuwa tayari
kumpiga.”

“Naam, nakumbuka jinsi ilivyokuwa kwenye shule ya upili.” Chad
alitikisa kichwa, akijua kuwa mdogo wake wa kike alikuwa hana uzoevu
ingawa alikuwa akijifanya tu. “Wacha tuchukue gari langu inawezekana
nikaitwa na kituo.”

“Ikiwa tu utaniruhusu kucheza na taa za samawati,” Envy alitabasamu,
akijua atamruhusu.

Chad alipumua kwa nguvu na akaanza kutembea kuelekea kwenye gari.
“Naapa kuwa wewe ni zaidi ya mtoto kwenye duka la vitu vya kuchezea
akibonyeza kila mwanasesere aliytoa sauti na kumuudhi kila mmoja.”

“Ati nini?” alicheka. “ninazipenda taa za rangi ya samaati. Watu huwa
wanatupisha nikiziwasha.”

“Kama wakati ule uliziwasha tulipoishiwa na kahawa?” akauliza.
“Unajua kuwa hilo ni kuharibu pesa za walipa kodi, sio?”

“Usiponyamaza nitaliendesha. Kisha utakabiliana na taa nyekundu na
king’ora,” alimuonya kiutani huku akikonyeza jicho.

Chad alinyamaza ghafla kwa sababu mara ya mwisho hilo lilipofanyika,
alikuwa amechelewa kazini na alikuwa mgonjwa sana kuendesha gari, kwa
hiyo alikaa kwenye kiti cha abiria akalala usinginzi. Mkuu wao bado
alimuadhibu kwa hilo.

